
• Toate subiectele sunt obligatorii. Se acordă 10 puncte din oficiu. 
• Timpul efectiv de lucru este de patru ore. 

 

SUBIECTUL I (30 de puncte) 
 

Drabaren o tèksto thaj xramosaren nùmaj rromanesθe so mangel pes and-e 
pućhimata dine maj tele!  
 

 

  I rajni siklǎrni kaθar i trinto klàsa tradǎs le dadenqe thaj le dajanqe jekh bilèto kaj te akharel 

len k-i aktivitèta 5 Oktòbra – o Internacionàlo Dǐves e Edukaciaqo. 

  E dada save avile k-i aktivitèta trebal te vakǎren palal i profèsia thaj e tradìcie andar lenqi 

famìlia.  

  O dad e Florinosqo lel te phenel: 

  - And-i amari famìlia, mirro dad thaj mirro pàpus kerenas kaśtutne butǎ save bikinenas len k-o 

diz. Akana, ame xasardǎm kadaja profèsia, si amen aver butǎ: keras butǐ and-i fàbrika, sam bikinitòri 

thaj mirro phral si siklǎrno. 

  O dad e Mariaqo mangel te phenel vi vov vareso: 

  - Me thaj mirri famìlia sam baśavne. Baśavas k-e abǎva thaj kaj e evenimènturǎ kaj sam 

akharde. Ame sam lośale ke ingeras maj dur i rromani tradìcia. Mirro tikno phral si śkolutno 

mediatòro, haj o maśkarutno phral si dòktoro. Me kamav kaj mirri tikni ćhaj te kerel e Muzikaqo 

Licèvo te kerel vi śkòla thaj te ingerel maj dur vi amari tradìcia. 

  O dad e Jonelosqo vakǎrel vi vov palal pesqi famìlia: 

  - Ame sam andar e kїkavǎrenqo nǎmo. Amenθe si importànto i pakiv. Trebal te das pakiv le 

phuren, te phiravas amen śukar savorrença. Vi ame kamas kaj amare ćhave te phiren k-i śkòla, te 

keren o licèvo thaj i fakultèta. 

  Lośali, i siklǎrni del dùma: 

  - Nais tumenqe vaś tumare śukar alava. Palal sar vi tume phende, si śukar te avel amen 

tradicionàlo profèsie vi te avas pakivale. Sa kadja, i edukàcia vastdel amen te aresas manuśa 

pregätime vaś jekh modèrno societèta. Si importànto kaj tumare ćhave te agorisaren i gimnaziàlo 

śkòla, o licèvo thaj i fakultèta. 

  - Naisaras tuqe rajnie vaś tire svàturǎ, phenen e dada. Ame kamas te inkeras amari tradìcia 

thaj kaj amare ćhavorren te avel len edukàcia. 

  Ćhavalen thaj ćhajalen, i tradìcia si but laćhi kana rodas vi i edukàcia! Kaj te aresas varekon 

and-o amaro ʒivipen, trebal te na mukhas amari edukàcia!  

  (I tradìcia thaj i edukàcia, palal o Jonel Kordovan) 

1. Xramosaren savo si o tìtulo, o autòro thaj e personàźurǎ andar o dino tèksto! 4 pùnktură 
2. Ambolden rumunikanes e anglutne 13 rèndurǎ andar o tèksto dino maj opre!  6 pùnktură 
3. Nakhaven i sintàgma i rromani tradìcia andar le savorre 8 kèzură (nominatìvo, akuzatìvo, 

genitìvo, datìvo, lokatìvo, ablatìvo, sociativ-intrumentàlo vi vokatìvo), vi ka-o jekhipen, vi ka-o 

butipen! 6 pùnktură 
4. Den i paradìgma e kernavnǎqi/ e verbosqi phirel ka-e savorre vaxta e indikativone modosqe (o 

akanutno vaxt, o avutno vaxt, o imperfèkto, o nakhlo vaxt thaj o po but sar perfèkto vaxt)! 

10 pùnktură 
5. Alosaren andar o dino teksto śtar adźektìvurǎ/ paśnavnǎ! Xramosaren savo substantìvo 

determinisaren  von!   4 pùnkturǎ 
 
 
SUBIECTUL al II-lea (30 de puncte) 

 

1. Kana tume drabaren o oprutno tèksto, so tume xatǎren? Xramosaren palal so tume mangen/ 

kamen te phenen maj but, and-e 10 rèndurǎ, p-i kadaja tèma!     10 pùnktură 

 
2. Vakǎren, and-e 15-20 rèndurǎ, palal So si jekh naratìvo tèksto? Save si e specifikane 
elemènturǎ vaś jekh naratìvo tèksto? D-aśti te des eksèmplurǎ andar o tèksto din omaj opre: 
I tradìcia thaj i edukàcia, palal o Jonel Kordovan.      10 pùnktură 
 

3. Xramosaren, and-e 10 rèndurǎ, so tume xatǎren andar o mothovipen: I tradìcia si but laćhi 

kana rodas vi i edukàcia! Kaj te aresas varekon and-o amaro ʒivipen, trebal te na mukhas 

amari edukàcia!          10 pùnktură 

 
 

SUBIECTUL al III-lea (30 de puncte) 
 

1. Keren jekh butǎqi fìśa savi śaj te utilizisaren/ labǎren la ka-e klasaqo kotor O ʒenutno 
pronòmbro/ i ʒenutni sarnavni, i eftato klàsa!      10 pùnktură 

 
2. Xramosaren palal Save si e etàpe kana siklǎras le siklǒvnen jekh naratìvo tèksto? D-aśti te 

lien sar eksèmplo/ misal o siklǎripen le tekstosqo „I tradìcia thaj i edukàcia, palal o Jonel 
Kordovan”.          10 pùnktură 

 
3. Prezentisaren, and-e 10-15 rèndurǎ, palal sar keras i evalùcia and-e rromane ćhibǎqe òre! 

Xramosar palal duj alternatìvo/ mòderno evaluaciaqe metòde.   10 pùnktură 


